                Хөрмәтле Алберт Илгизарович, авылдашлар,         чакрылган кунаклар.
      Беренчедән барыгызны да узган бәйрәмнәр, яңа ел бәйрәмнәре белән котлыйсым килә. Сезгә килгән яңа елда күп уңышлар һәм саулык – сәләмәтлек телим. Менә инде күз ачып йомганчы тагын бер ел узып та китте. Үткән елның җиденче февралендә узган җыелышта каралган планнарның үтәлеше һәм 2015 елда башкарып чыгарга теләгән эшләр белән таныштырып китәсе килә.
Үткән елда каралган планнар:

1. Чүти һәм Олы Тәрбит авылларында урнашкан элемтә вышкаларының зыянлыгы турында белешү. Роспотребнадзор тикшерүе буенча бу вышкаларның зыянлыгы юк. Безнең арада Кайбыч районының элемтә началнигы Канашов И.Г. бар. Сорауларны анарга бирә алырсыз.

2. Чүтинең зиратына бара торган таш юлны дәвам итү. Үтәлеше: 350 метр таш юл салынды.

3. 2014-2015 нче елларда Гөбенә елгасына плотина төзүне проектлаштыру. Үтәлеше: проект эшләре алып барыла. Плотина турында әйтеп киткәндә. Бу плотина Тәрбит өчен бик кирәк. Чөнки һәр елны Гөбенә аша күперне ясап газапланабыз. Халык көтүенә болынга чыгарга мөмкинлек юк. Кыштан күперне сүтеп куймасак , язгы ташу алып китә.
4. Җир пайларына тулысынча исәп- хисап ясалуына ирешү. Үтәлеше: агрофирма җир пайларына булган бурычларын тулысынча түләп бетерде.
5. Ел дәвамында зиратларны чүп-чардан чистарту һәм бакчаларын төзекләндерү. Үтәлеше: Олы Тәрбиттә троисы бәйрәме алдыннан мазар өсләре чистартылды һәм яңа бакча ясалды. Чүтидә дә зиратларны чистарту җайга салынды. Гайнуллин И.М. һәм Вилданов Рәшит абыйлар инисиативасы белән көзге бәйрәмнәрдә бөтен авыл халкы зиратка чыгып, зур агачларны кистеләр һәм чүп чардан чистарттылар.
6. Шулай ук Олы Тәрбитнең клубын ремонтлау планга кергән иде. Бу эшне үткән елны башкарып булмады.

7. Административ комиссия белән бергә авылларда чисталык саклау буенча  эш алып бару. Яз һәм җәй айларында авылларны йөреп әйләндек, күп кешегә кисәтү ясалды, кайсы бер кешеләргә протокол язылып административ штрафларга тартылды.
8. Чүти клубына биллиард өстәле алу. Биллиард алынды.

2015 елда башкарыла торган эш планнарын көн тәртибендә карап үтәрбез.
     Чүти авыл җирлеге район үзәгеннән 40 км ераклыкта урнашкан hәм бергә 2 авылны берләштерә. Чүти һәм Олы Тәрбит авыллары. Чүти авыл җирлеге Кайбыч районының иң зур җирлекләренең берсе. Йортлар санына килгәндә безнең җирлектә барлыгы 555 йорт санала, шуларның 340 йорт Чүтидә, 215 йорт Олы Тәрбиттә. Барлыгы җирлектә кеше яши торган 363 хуҗалык санала. Шуларның 206 Чүтидә, 157 Олы Тәрбиттә. Калганнары буш йортлар һәм дача булып торучылар.Барлык халык саны 1221 кеше. 2013 нче елда халык саны 1234 кеше булган. Чагыштырганда 13 кешегә кимегән.

  Чүти авыл җирлеге мәйданы 5470 гектар тәшкил итә, шуның 4393 гектары авыл хуҗалыгы җирләре. Авыл халкының җирләре 476 га.
   Чүтидә яшәүчеләр барлыгы 650 кеше ,шуларның 188 се   пенсионерлар  ,авыл хуҗалыгында эшләүчеләр-107,  бюджет өлкәсендә эшләүчеләр-35,укучылар-67, Армия сафларында  хезмәт  итүчеләр-4,  студентлар-19, мәктәп яшенә җитмәгән балалар-44,шуларның 13-се балалар бакчасына йөри.  
    Олы Тәрбит авылында барлыгы 571 кеше яши, шуларның авыл хуҗалыгынды эшләүчеләр 112,  пенсионерлар 140,  бюджет өлкәсендә эшләүчеләр 14, укучылар 98,  студентлар 12, мәктәп яшенә җитмәгән балалар 46,шуларның 30- ы балалар бакчасына йөри .  

    Үткән елны армиядә хезмәт итеп 4 егет өйләренә кайтты. Булар: Морозов Алексей, Малов Алексей, Федоров Борис һәм Казаков Руслан. Бүгенге көндә 4 егет армиядә хезмәт итә. Бу Чүти егетләре Галлямов Раил раис улы, Тимергалиев Илдар Камил улы һәм Низамутдинов Азат Минзахит улы. Шулай ук контракт буенча Исламов Илнар Марат улы хезмәт итә.
    Безнең авыл җирлегендә:   1 урта мәктәп, 2 башлангыч мәктәп ,2 балалар бакчасы, 2 ФАП бар.Бүгенге көндә  2 мәдәният йорты, 2 библиотека  хөзмәтләрен  күрсәтә. 1 Почта бүлеге эшли. Чүти авылында сбербанкның банкоматы һәм терминалы эшли. Акча алу һәм төрле түләүләрне, налог яки кредитларны терминал аша түләп була. Шулай ук 2 АТС. 8 кибет эшләп тора. 2 пилорама бар. Чүтидә мәчет, Олы Тәрбиттә бәйрәм кеннәрендә чиркәү эшли.
      Үткән елда 3 йорт рәсмиләштерү палатасын үтеп 313 кв.м .мәйдан да сафка басты, Олы Тәрбиттә 2 йорт, Романов Руслан 93,6 кв.м., Казаков Владимир 120,3 кв.м. Чүти авылында 1 йорт, Шитаев Мансур 99,1 кв.м.. Шуларның 1 се авылларны социаль үстерү программасы буенча төзелде. Бу Романовлар йорты, аларга дәүләттән 1 млн 33 сум акча бирелде. Шулай ук бу  программмадагы тагын 1 йорт тезелеп бетү стадиясендә. Монысы Ахтямкиннар йорты. 2015 елда бу программада 12 гаилә чиратта тора. Аларга барлыгы 13-14 млн. акча кирәк булачак.
      Җирлегебез халкы  гомер- гомергә  тырышлыгы белән аерылып торды.  Авыл җирлегенең  нәтиҗәле  эшләве  халыкның  тырышлыгына  бәйле. Районның авыл җирлекләре арасындагы рейтинг буенча Чүти авыл җирлеге өченче урында тора. Үткән елларда без беренчедә тора идек. Бу елны да без беренчегә күтәрелербез дип уйлыйм. Безнең халыкның эш сөючән булуына мин шат. Безнең авыллардагы кебек күп терлек асраучы авыллар бик аз. Хәзерге вакытта хуҗалыкта терлеген һәм кош-кортын асрамасан, бакчанда бәрәңге һәм яшелчәнне үстермәсән бик кыенга тешә. Чөнки бәяләр көннән-көн артып бара. Барысын да сатып ала башласан, акчанны җиткерүе бик кыен. 
     Төп көрем халыкның хәзерге вакытта төрлек асыраудан. сөт, ит һәм бәрәңге сатудан. Эшмәкәрләр Щукин Рафаэль абый һәм Леонтьев Владиславка рәхмәтемне әйтәсем килә, алар халыктан сөт җыю белән шөгелләнә. Вакытында акчаларын түләп баралар. Шукин Рафаил абыйга бер тәкдимем бар иде. Чүти авылында сөт җыю урыннарын арттырас иде. Чөнки халыкка ерактан сөтне күтәреп килүе кыен. Күп кеше сыерларын саталар.  Халыктан 2013 елда 746 417 кг сөт сатылган булса, шуны акчага  әйләндерсәк 7 млн 534 мең  сум. 2014 елда 572 291 кг, 174 126 кг. әзерәк. Алдангы елларда Шукина Р. апаның гаилә фермасының сатылган сөте бездә күренгән булса, үткән елны ул бездә күренми. Алай да сөткә бәяләр арту сәбәпле бу сөтне акчага әйләндерсәк 8 752 214 сум акча тәшкил итә – бу начар акча түгел. Хәзерге вакытта сөтнең бәясе 18 сум. Шулай ук халык зур гына акчаларны  ит сатудан да кертә.  Барлык халыкның бер еллык кеременә килсәк, сөтен, итен, бәрәңгесен һәм башка нәрсәләрне  устереп  сатып барлыгы 23 млн 70 мең сумлык уз продукциялэрен сатканнар. Бер хуҗалыкның уртача алынган еллык кереме 

62 859 сум
      Бүгенге заманда авыл халкына дәуләтнең дә ярдәме зур, барлык банклардан да шәхси хуҗалыкларны үстерү өчен ташламалы кредит алу мөмкинлеге тудырылган, узган ел бу программа буенча 52 кеше мондый кредитлардан файдаландылар, барлыгы 8 млн 219 мең сум акча алганнар, Бу кешеләр үзләренең сарайларын яңарттылар, сыерлар алынды. Каралты-кураларны яңартырга теләүчеләр бу прграммадан куллана алалар.  2006 елдан башлап барлыгы 283 кеше  45 млн 467 мең сум акчадан файдаландылар. Димәк авылның киләчәге бар әле. Район буенча чагыштырганда 2014 елда безнең авыл җирлеге ташламалы кредитлар алу буенча җиденче урында тора. Үткән елны Рахимзянова Назлыгел Лизинг Грант программасында катнашып МТЗ-82 тракторы алды. Авыл җирлегендәге техникалар санына килгәндә, тракторлар барлыгы 43, шуның 26 сы Чүтидә, 17 се Олы Тәрбиттә. Җиңел машиналар барлыгы 168, шуның 101 Чүтидә, 67 се Олы Тәрбиттә. Йөк машиналары барлыгы 24, Чүтидә 15, Олы Тәрбиттә 9. Мотоблоклар барлыгы 27, Чүтидә 15, Олы Тәрбиттә 12.
      Авыл тормышын терлектән башка күз алдына китерүе авыр. Электән килгән әби-бабаларыбызның   “малы барның-ашы бар” дигэн сузләрен аяк астына калдырмас өчен, авыл халкы  терлекләрне күп итеп асрый, җирлегебездә 565 баш өре мөгезле терлек асрала, шуларның 263 се савым сыерлар. , дөрес хезмәте дә бар, табышны да шактый китерә. 2014 елда сыер башын киметүгә юл куймас өчен, республика тарафыннан бер сыер башына 2000 сумнан, барлыгы 522 мең  сум дотация бирелде. Район күрсәткечләре белэн чагыштырганда, Чүти авыл җирлегендә терлек башы саннары буенча беренчеләрдән булып тора. Авылларыбызда  төрлек асраучы гаиләләр күп. Мәсәлән Исаев Владимир  хуҗалыгында 5 баш савым сыер, 2 баш тана  үстерелә, шулай ук Хасанов Мавлет хуҗалыгында да 7 баш савым сыер, Мухин Влерий – 5 сыер,Закиров Асхат – 4 сыер, Федоров Михаил – 4 сыер, Смирнов Валентин абый – 4 сыер, Казаков Василий 3 сыер һәм 4 бозау асырый . Санап утсэк андый гаилэлэр куп бездэ.  Щукиннарның гаилә фермалары эшләп тора. Алар барлыгы 60 баш эре мүгезле терлек һәм 5 ат асрый, шуларның 24 се сыерлар. 
     Авыл кешесенең авыр хезмәтен җиңеләйтү,терлекчелек тармагы үсешенә ярдәм итү буенча төрле чаралар күрелә. Быел Кайбыч Сабантуенда 3 һәм аннан да күбрәк сыер асраучыларга савым аппаратлары тапшырылды. Безнең җирлектән бу муниципаль программада катнашучылар иң күбе иде. 12 хуҗалык: Исаев Владимир Петрович, Смирнов Валентин Григоревич, Чумарин Николай Варсанофиевич, Шукин Рафаил Минсагирович, Федоров Михаил Борисович, Казаков Василий Владимирович, Ахметзянов Рафис Минсалимович, Шурбин Алфред Минсалимович, Шарафутдинов Самат Мингалиевич, Закиров Асхат Марселович, Мухин Валерий Николаевич һәм Насрутдинов Дамир Ризатдинович хуҗалыклары. Алар  саву аппаратының ярты бәясен үзләре түләде,ярты бәясе 9700 сум җирле бюджеттан финансланды. Без хәр елны районда һәм Казанда оештырыла торган  ярминкәләрдә катнашабыз ,шәһәр халкы авылдан килгән итне һәм сөт продукциясен ,яшелчәне яратып ала. Безнең авылның эшмәкәрләре Сабирзянова Аля, Уткин Олег һәм Драндров Андрей көз айларында бәрәңге һәм терле яшелчә сату белән шөгелләнәләр. Алар үз җирләрендә күпләгән продуксия үстерәләр. Авыл җирлекләре ярминкәгә барганда, алар үз продуксияләрен безгә сатырга биреп җибәрәләр. Шуның өчен аларга бик зур рәхмәт. 
     Җирлекнең демографик хәленә килгәндә мактанырлык түгел, узган елны 6 бала туды, һәм  19 кеше үлде. 2013 елга караганда , туучылар саны 8 балага кимерәк,  ә үлем 5 кешегә артык. Кеше саныда былтыргы күрсәткечләр белән чагыштырганда 13 кешегә кимегән. Алдангы еллар белән чагыштырманы экранда күрә аласыз. Җирлегебездә үлүчеләрнең уртача яше – 73 яш ( узган ел 72,5).  Шуннан алып ирләрнең уртача үлү яше 66,4 яш, ә хатын кызларның уртача үлү яше 80,4 яш. Чагыштыру өчен Россия буенча үлүчеләрнең уртача яше – 66,05; ә Татарстанда уртача 70 ел яшиләр. Авыл җирлегендә яшәүчеләрнең уртача яше Чүтидә 44,2, ә Олы Тәрбиттә 35,8 яш.

    Авылларыбызда гаилә төземәгән яшләр бик күп. Үткән елны җирлегебездә бер туй булганы юк. Бу елны өйләнүчеләр һәм бала табучылар саны күберәк булыр дип өметләнәбез. Хәзерге вакытта дәүләтебез 2 нче бала табучыларга ана капиталы, 3 нче бала, күп балалы гаиләләргә җир бирә.  Безнең жирлектә  барлыгы күп балалы 36 гаилә исәптә тора. Соңгы вакытта күп балалы гаиләләр исемлеген тулылындыручыларга да жир бирергә мөмкинлекләребез бар, гариза язып  авыл жирлегенә мәрәҗәгать итүегезне сорыйбыз.
     Исполкомыбызда нотариус эшләре алып барыла. Үткән елны  барлыгы 17 доверенность(оформление наследства), 4 завешание, 5 копияләрне раслау , 31 имзалата раслау һәм
55 доверенность(на получение пенсии) язылды. Шулай ук халыкка мең артык справка бирелде.
     2010 елдан башлап дәүләтебезнең Бөек Ватан сугышы ветераннары, аларның тол калган хатыннарының йортларын яңарту программасы эшли башлады. Шуннан файдаланып безнең җирлектә 4 йорт төзелде. 2015 нче ел- Бөек Җинүнең 70 еллыгы . Исән калган ветераннарны хөрмәтләп бу бәйрәмне зурлап үткәрәсе иде. Һәйкәлләрдәге исемлекләрне яңартасы була. Монда инде сугашта үлеп калганнарны гына түгел ә сугыштан җиңү яулап кайткан ветераннарыбыз исемнәре белән тулыландырас була. Олы Тәрбитнең һәйкәле бик начар хәлдә иде. Үткән елны иске һәйкәлне сүтеп аның урынына яңа һәйкәл төзелде. Бу эшне Кошкин Владимир, Тараканов Николай һәм Воробев Алексей башкарып чыктылар. Аларга бу эш өчен әле бер тиен акча түләнмәгән. Самовлоҗение акчасыннан түләрбез дип ышандырам. 
      Агрофирма “Кубня” хәзерге вакытта Ак Барс Кайбицы  №3 филиал итеп исемен үзгәртте, аның  җитәкчесе Юрий Георгиевичка, халык исеменнән рәхмәтемне җиткерәсем  килә, җир пайларына каралагн сумманын бурычын  вакытында исәп-хисап ясап бара. Нинди генә сораулар булса да, барсын да хәл итәргә торыша. Яңа ел бәйрәме, масленница, 9 нчы май һәм  картлар көннәрен үткәрергә спонсор буларак булышлыгын күрсәтә. Үзенең техникалары белән урамнарны кардан чистартырга булыша.  Олы Тәрбит авылында инеш аша төзелгән Даркы күпере дип йөртелгән күперне ремонтлау өчен агрофирма 30 шпал бирде. Җитмәгән 21 штук шпалны Султанов Геннадий абыйдан алдык. Бу шпаллар өчен анарга түләргә бурычыбыз бар әле. Бу күперне ремонтлау эшләрен авыл халкы, Кисапов Валерий абый җитәкчелегендә башкарып чыкты. Аларга моның өчен бик зур рәхмәт. Авыл халкының күп өлеше авыл хуҗалыгында эшләп көн күрә. Олы Тәрбит авылында эшчеләргә эшне җиңеләйтү өчен яңа шартлар төзелде. Фермалар ремонтланды. Терлекләргә азыкны хәзер трактор эләшә. 
     Авыл җирлегенең бюдҗетына килгәндә. 2014 елда Чүти авыл җирлеге бюдҗетының керем һәм чыгым өлеше 1 227 700 сум булса, ел ахырына керем өлешенең дөресләнгән планы 2 546 784 сум булды, үтәлеше 2 674 640 сумны тәшкил итте. 
      Чүти авыл җирлегенең бюджеты җыелган налоглардан һәм дотация белән субвенцияләрдән тора.
	
	Еллык план
	Дөресләнгән план
	Үтәлеше 

	Җир налогы
	164 000
	411 037
	414 452

	Имущество налогы
	130 000
	138 100
	162 815

	Подоходный налог
	376 000
	376 000
	422 004

	Аренда имущества
	27 000
	5000
	5 234

	Арендная плата за земли
	16 000
	22 000
	7 393

	Единый сельхоз налог
	
	7 900
	21 000

	Доход от продажи земли
	
	29 881
	29 881

	Штрафлар 
	4000
	4000
	4000

	Госпошлина 
	3 000
	3 000
	7 450

	Су акчасы
	129 000
	410 053
	425 437

	Собственные доходы
	849 000
	1 393 091
	1 520 947

	Безвозмездные поступления
	378 700
	1 153 693
	1 153 693

	Кереш 
	1 227 700
	2 546 784
	2 674 640

	Чыгыш 
	1 227 700
	2 699 298
	2 699 298


  Бюдҗетның чыгышына килгәндә, бу суммадан хезмәт хакы белән начислениеләргә 1 125 870 сум, связ өчен 12 324 сум, транспортный услуга 89 176 сум, бензин өчен 38 000 сум, секретарга яңа принтер алынды- 9 400 сум, канстоварларга 4 114 сум, транспорт, җир, имушество, водный, негативка налоглары өчен 16 409 сум, балаларга яңа ел бүләкләре алырга 18 000 сум, өлкәннәр кенен уздырырга 39 830 сум акча күчте. Барс бюдҗет программасына 5 885 сум, урам утлары һәм водокачкаларда янган электр уты өчен 384 532 сум акча күчерелде. Килешү буенча өч су башняларын җибәреп һәм сүндереп карап торган өчен эшчеләргә хезмәт хакы түләнелә. Бер елга ул 168 739 сум тәшкил итә. Су трассаларын ремонтлау өчен бу ел 10 481 сум акча тотылды. Чүтинең Заречный урамына 100 метр бишенче провод сузылды, аның өчен 4 713 сум акча түләнелде. Олы Тәрбитнең ярты авылы агрофирма су башнясыннан файдалана. Шуның өчен агрофирмага бер елга 29 251 сум акча күчерелде. Олы Тәрбитнең һәйкәлен ясар өчен 43 550 сумлык төзү материалы алынды. Свалканың ал ягын тотып алу өчен 13 020 сум акча тотылды. Чүтидә Маркс урамына зиратка бара торган 350 метр таш юл ясалды, аңа 508 616 сум акча күчерелде. Эшне Кайбыч агрохимсервис оешмасы башкарып чыкты. Авыл җирлегенең генерал планнары ясала, үткән елны җирлекнең  правила землеползования и застройки ясалды. Эшне Казанның Татинвестграҗданпроект оешмасы эшләде, аларга 99 900 сум акча күчерелде. Бу елның январ аенда документ әзер булды. Без бу документ белән планга кергән авыл хуҗалыгы җирләрен авыл территориясенә кертергә мөмкинлек туды.Олы Тәрбит авылында 4 йорт авыл хуҗалыгы җирләрендә утыралар. Аларны авыл җиренә кертү буенча эш алып барыла. Шулай ук алдан әйткәнемчә 3 һәм артыграк сыер асраучыларга ярты бәядән 12 хуҗалыкка савым аппараты бирелде, анарга җирле бюдҗеттан 116 400 сум акча күчерелде.

     2014 елда авыл җирлеге буенча

Урам утлары 51 512 кВт , су башняларында 32 847 кВт янган

2013 елда урам утлары 51 929 кВт, су башнялары 31 375 кВт. 
       Авыл җирлегендә  3 башня  исәпләнә. Суны юкка гына яшәү чыганагы дип әйтмиләр .Чөнки аннан башка бер көн дә торып булмый.Соңгы биш елда җәйләрнең кызу һәм коры торуы суга ихтыяҗны бермә-бер арттырды.Җәй җиттеме,әле авылның бер башында,әле икенче башында су җитми башлый.Сәбәбе:суны бакчага сиптерү.Чөнки су шланглары буразна арасында агып ята. Хәзер күп кеше бакчасында азык чөгендере , люцерна үстерә. Бу бер яктан яхшыдыр да, ләкин җәйнең кызуында берничә көн яңгыр яумый торса, халык суны шунда сиптерә башлый. Аскы урамнарда яшәүчеләр  бакчага  сиптереп, артык сарыф иткәнлектән,су югарыда урнашканнарга  җитешми. Су җитмәү бигрәк тә, май, июнь, июль айларында, яшелчәләргә су сибү таләп ителгән вакытта күзәтелә. Бераз яңгыр яуса или бакча сезоны тәмамланганнан соң, проблема үзеннән-үзе хәл ителә. 
   Электр һәм газ кебек ук, судан кулланган өчен дә түләү бар.Ул норматив тарифлар нигезендә йорттагы яшәүче кеше санына , суның кайдан алынуына карап, терлек,мунча, 4 айга бакчага су сипкән өчен исәпләнә.Льготалы категориягә кергән гражданнар үзләренә тиешле бәянең яртысын түли. Күп кеше су акчасын түләргә теләмиләр. Шуңа күрә газга һәм электрга куелган счетчик кебек, суга да счетчик куярга кирәк. Алга таба су өчен түләү, счетчк күрсәткече белән түләнә башлар дип уйлыйм.
        Су өчен җыелган акча авыл җирлегендә бары тик максатчан рәвештә ,су өчен башкарылган  эшләр   өчен генә тотыла.Су суыртучыларга хезмәт хакы шуннан түләнә. Су үткәргеч трубаларны ремонтларга күпләгән акча тотыла. Чүти авылының яртысында яңа су үткәргеч полиэтилен трубалар сузылса, яртысында әледә иске керамик трубалар хезмәт итә. Безнең алда бу трубаларны алыштыру максаты тора. Шулай ук арт бакчалар буенча яңа трасса сузырга кирәк була. Чөнки урам уртасыннан газ һәм элемтә чыбыгы узу сәбәпле без казый алмыйбыз. Олы Тәрбитнең чугун трубаларын да алыштырырга кирәк була. Аларда һәр елны то аннан то моннан тишелеп чыгалар. Шулай ук үткән елны Олы Тәрбитнең башнясына насос алышынды, моңа 41 000 сум акча күчереләчәк.
      Авыл җирлеге җитәкчелеге эшчәнлегенең төп максаты – халыкның тормыш муллыгын үстерү, социаль-көнкүреш шартларын яхшырту,барлык ихтыяҗларын канәгатьләндерү өчен тиешле шартлар тудыру.     Юлларны төзекләндерү проблемасы елдан-ел уңышлы хәл ителеп бара. Ике авыл арасыннан да асфалт юл уза. Чүтинең Маркс урамына һәм Олы Тәрбитнең Полевая урамына таш юллар салынды. Бу елны да программа буенча безнең җирлектә ике урамга юл салынырга тиеш була. Олы Тәрбитнең Канашская урамына 550 метр, Чүтинең Ленин урамына 350 метр каралган. Моның өчен Алберт Илгизарович сезгә бик зур рәхмәт. Шулай ук Чүтинең Центральная урамы- фермага бара торган урамны ясыйсы иде. Фермага зур техникалар йөрү сәбәпле яз һәм көз айларында бу юлдан үтәргә юк. Бу урамга асфалт яки бетон юл салырга кирәк. 

Начар юллар проблемасы алдангы елларда хәл ителеп бетәр  дип уйлыйм. Әлбәттә, шундый зур финанс чыгымнары тотылып төзелгән юлларны саклау уртак бурычыбыз,яз-көз айларында шуны истән чыгармаска кирәк. Зур техникалар белән урамнарга керүне тоерга сорала. 
              Республикада өр-яңа социаль проект-авыл урамнарын яктырткыч лампалар белән тәэмин итү программасы эшли башлады. Безнең җирлек тә бу программага керде һәм бу елны ике авылда да яңа энергосберегаюший урам утлары куелачак. Моңа 1 млн 550 сум акча каралган. Шулай ук 2015 елда Чүти авылында яңа электр баганалары куелып, яңа электро линияләр сузылачак. Моның өчен Чүти авылы халкы исеменнән сезгә Алберт Илгизарович бик зур рәхмәт.
      Чүти авыл җирлегендә барлыгы 451 йортка газ кергән. Бу елны Олы Тәрбитнең Речная урамында урнашкан 3 йортка газ сузылырга тиеш була. Проект эшләре алып барыла.
       Авыл җирлегендә кеше яши торган 363 йортның 331 енда  телефон бар,196  йортка интернет челтәре һәм 196 йортка кабельле телевидение тоташтырылган. Шулай ук Олы Тәрбиттә билайн вышкасы һәм Чүтидә Таттелеком вышкалары эшли. Хәзерге заманда хәр бер кешедә сотовый телефон бар дип әйтеп була. Элемтәнең Чүти почта бүлегендә дүрт кеше хезмәт күрсәтәләр.Авыл җирендәге пенсионерның иң яраткан кешесе почта китерүчедер. Чөнки алар пенсия китерәләр. ”Кайбыч таңнары”  район газетасына язылу кампаниясе шома гына бармый. Халыкны борчыган  яки кызыксындырган бөтен сорауга җавапны шуннан табып булса да ,һәр йорт та бу газетага язылмый.2015 елның беренче яртыеллыгына безнең җирлектә 219 кеше район газетасына язылды.
144 йорт район газетасына язылмаган.
  Авыл җирлегенә бирелгән вакәләтләр күп булса да, бу вакәләтләр финанслар белән җитәрлек дәрәҗәдә ныгытылмаган.    Төзекләндерү эшләре өчен авыл җирлеге бюджетында күп акча каралмый. Төзекләндерү эшенә , авыл җирлеге территориясендә урнашкан бөтен күперләр,юллар, свалка урыннары,суүткәргечләр,колонкаларны ремонтлау,башня һәм зират  тирәләрен тиешле дәрәҗәдә тоту һәм башка төрле эшләр керә. 

   Булган зиратлар тирәсен тотып алу,тирә ягын тәртиптә тоту.Бу эшне халык ярдәменнән башка тиешенчә башкарып чыгып булмый .Зур чыгымнар таләп ителгән эшләрне халык белән берлектә, референдум үткәрү нәтиҗәсендә җыелган акчага эшләргә мөмкин.Үзара салым яки самооблажение-халык теленә күптән кергән . Соңгы елларда үзара салым онытылган иде инде.Ә законнар һәм авыл җирлегенең Уставы нигезендә акча җыю мәсьәләсен бары тик референдум үткәрү юлы белән генә хәл итәргә мөмкин. 2013 елда дөнья күргән карар нигезендә хәзер дәүләт халыктан җыелган акчага дүрт өлеш өстәмә акча бүлеп бирә. Икенче төрле әйткәндә,халыкның бер сум акчасына дәүләтнең дүрт сумы да өстәлә. Без бу турыда гамәли тыңлаулар үткәреп,аңлату эшләре алып бардык. Әлеге акчаның нинди күләмдә җыелачагын һәм кайсы эшләргә тотыласын да билгеләдек. Үткән елны районның 6 җирлегендә референдум узып, акчасын алып күп кенә эшләрне башкарып чыктылар.
   30 нчы ноябрь көнне сайлаучылар 500 сум күләмендә үзара салым җыюга карата фикерен белдерү өчен сайлау участокларына килде.Җирлек буенча списокта булган 854 кешенең 730 сы  референдумда катнашты .Катнашучыларның 691 кешесе “әйе”дип тавыш бирде,калган  39 кеше “каршы” дип фикерен белдерде. Махсус карар нигезендә,сайлаучыларның 51 проценттан артыгы уңай тавыш биргән очракта ,референдумга чыгарылган мәсьәлә кабул ителгән дип исәпләнә.Закон нигезендә һәр кеше аны үтәргә тиеш.Таләпне үтәмәүчеләргә административ штраф карала.Ул очракта да түләмәсә,суд приставлары эшкә кушылачак.Алар үз штрафларын өсти,кыскасы,андый кешеләргә үзара салым икеләтә,өчләтә кыйммәткәрәк төшәчәк.Референдумга килгән 730 кешенең күбесе шул ук көнне үзара салым  акчасын түләп китте,бүгенге көнгә  639 кешедән 319 500 сум җыелган акча счетта саклана.215 кешедән 107 500 сум җыеп бетерәсе бар. Бирмәгән кешеләрнең списоклары клубларга өленгән.                                                                                                                  

 Списокта булган 854 кешедән 427 000 акчаны җыеп бетереп авыл Советының махсус счетына кертеп бетергәч кенә республикадан субсидия бирелә. Ул үзебез җыйган акчаларны кушып барлыгы 2 135 000 сум акча тәшкил итә. Бу акчага күп кенә эшләр башкарып чыгып була.
    Референдум буенча сөйләшү уздырганда җыелган акчага барлык зиратларның тирә-ягын заманча материаллар белән тотып алырга дигән карарга килгән идек. Шулай ук Чүти авылының икенче ягына яңа су үткәргеч трубалар сузасы иде. Олы Тәрбиттә һәйкәлне ясап бетереп, эшләүчеләргә хезмәт хакы түлисе бар. Су башнясына үзе җибәреп үзе сүндерә торган автомат куясы иде. Шулай ук күп кенә коеларны ремонтларга, күперләрне төзәтергә акча тотас була.
    Үткән елны Олы Тәрбиттә бер йорттан 1000 сум күләмендә, мазар бакчасын яңартыр өчен, акча җыелды иде. Бу барлыгы 219 182 сум акча тәшкил итә. Барлык халыккада монын өчен бик зур рәхмәт. Троисы бәйрәменә кайткан күп кенә ят җирләрдә яшәүче халык та үз өлешен кертте. Акча җыюны Сулагаев Вячеслав белән Кошкина Валя апа үз эсләренә алды. Материалларын Уткин Олег кайтартты. Эшләүен халык белән җыелып эшләдек. Элек –электән барлык эшне дә өмә белән эшләп дан тоткан Тәрбит авылында хәзер эшләргә кеше табып булмый. Бигрәк начар. Җыелган акчага алынган материал мазарның эс, ас һәм ал ягын тотып алырга җитте. Әгәр дә кеше яллап эшләткән булсак , ал ягына гына җитә иде. Үзара салым акчасы белән, башлаган эшләрне башкарып чыгасы иде.
     Җыелган барлык акчаның нәрсәгә тотылганын халык белеп торачак,шулай ук районның финанс-бюджет палатасы,казначылык,Татарстанның финанс министрлыгы контрольдә тотачак. 

         Авылларны экологик яктан чиста тоту, чүп-чар түктермәү – иң авыр проблемаларның берсе булып кала бирә .

     Авыл җирлегендә чүп-чар түгү өчен билгеләнгән махсус урыннар бар. Аның мәйданнары җәелгәннән җәелеп бара.  Җәй айларында һәр елны агрофирма бульдозерлары чүп-чарны мөмкин булганча бер урынга өйдерә, ләкин техника белән чүп түгәргә барган  кешенең эчкә узасы килми, кырыйга гына бушатып китәләр . Авыл җирлегенең  вакытында чүп-чарны бер урынга өйдереп бару өчен махсус техникасы юк. Үзебез урамнарны чисталыкта тоту үзебездән тора . Әгәр дә без үзебез артыбыздан үзебез җыймасак. Авылларыбыз чүп чарга бата.  
    Авылларыбызның кизләүләрен яңартучыларга рәхмәтемне белгертәсем килә. Булар Чүти авылыннан Хуснутдинов Мансур абый белән Шарафутдинов Дамир, Олы Тәрбиттән Чумарин Николай абый белән Уткин Василий Сергеевичлар. Алар үз кечләре белән күп кенә кизләүне төзәттеләр.
      Авыл җирлегендә 8 кибет халыкка үзенең хезмәтен күрсәтә. Шуларның 5 се Чүтидә, 3 се Олы Тәрбиттә.Барлык кибеттә кирәкле товар белән тәэмин ителгән,ипи сатуда эзеклекләр юк дип әйтәсе килә. Хәр бер кибет халык теләгән товарларны алып кайтырга тырыша. Элекке вакытларда товар алырга Чувашиягә чыккан булсак, хәзер бер кая барырга кирәкми. Үзебез кибетләрдә барысы да бар.
   Авыл җирлегендә культура-агарту эше мәдәният йорты, китапханә, мәктәп аркылы эшләнә. 
    Үткән елны безгә Роберт Хәмитович Миннегалиев аркыллы спонсор ярдәм күрсәтелде. Бу акчаларга ике клубка теннис өстәлләре алынды. Чүти клубына музыкаль аппаратура һәм биллиард алынды.
     Мәдәният йорты җитәкчеләре булып Чүтидә Ахметзянова Гөлсинә апа, Олы Тәрбиттә Уткин Олег эшли . Алар хәр бәйрәмдә концертлар оештырырга тырышалар. Районда узган бәйрәмнәрдә һәм сабан туйларында катнашалар.
     Олы Тәрбитнең китапханәче Драндрова Инна Виссарион кызы үз эшен яратып эшли. Ул фолклор теркемнәр белән җитәкчелек итә. Дөресен әйткәндә бер бәйрәмдә Иннадан башка узмый. Ул программасын әзерләүме, репетицияләр үткәрү һәм концертларны алып бару, барысы да анарда.Үткән елны Олы Тәрбиттә Питрау бәйрәме зурлап узды. Безнең авылда 4 фолклор төркем бар.  “Миләшкәй” һәм “Тәнкәләр” төркемнәре Казанда оештырылган провославный ярмаркада катнаштылар. Леонтева Диана үткән атнада Казанда узган Туым җондызы конкурсында, этно вокал номинациясендә беренче урынны алып кайтты.
   Без һәр елны районда җирлекләр арасында уза торган, җирлекләрне яңа елга бизәү конкурсында катнашабыз. 3 ел дәверендә без призлы урыннарга чыктык. Бу ел өченче урынны яуладык. 
   2013 елда Олы Тәрбитнең 400 еллыгын зурлап уздырган булсак. Үткән елны да бу бәйрәмне без зурлап уздырдык. Моны оештыруда Уткин Василий Сергеевичның тырышлыгы күп. Халык бик шат бәйрәм итте. Корников Радим уеннар оештырды. Уеннары булгач бүләкләре кирәк. Бүләкләр алырга спонсор булып Малов Борис һәм Сабирзянова Аля ярдәм күрсәттеләр. Бу көнне шулай ук, авыл тарихы белән шөгелләнгән ветераннар советы председателе Уткин Василий Сергеевич җитәкчелегендә авыл музее ачылды. Бу музейда авылның тарихы күрсәтелгән. Кемнең күрәсе килә, кереп карый ала. Музей иске мед.пункт зданиесендә урнашты.
     2013 елда олы Тәрбиттә яңа фелдшер акушерлык пункты ачылды иде. Монда безнең фелдшерыбыз Воробева Оксана халыкка медицина хезмәтен күрсәтә. Чүтидә Гиззатова Фәридә апа озак еллар эшли. Алар икеседә үз эшләрен яратып эшлиләр. Халык аларны бик ярата. Чыгышларын тынлап үтәрсез.
          Авыл җирлеге җитәкчелеге эшенең тагын бер юнәлеше-үз территорияңдә хокук тәртибе үтәлешен тәэмин итү,яшьләрне хокукый яктан тәрбияләү,закон бозуларны булдырмау.  Безнен авыл жирлегендә полициянең участок уполномоченные булып күп еллар дәвамында Гибадеев Рамил Равил улы   эшләде. Бу елның январ аеннан ул лаеклы ялга китте. Озак еллар Рамил белән проблемаларны бергә хәл итеп эшләдек, без аны  рәхмәт сүзләре белән озатабыз. Участок уполномоченные  белән авыл жирлеге  җитәкчелеге тыгыз бәйләнештә торып эшләгәндә генә тынычлык һәм тәртипне саклап була. Бүген сезнең алда вакытлыча эшләүче Куликов Александр чыгышын ясар. Тиздән үзебезнең Чүти егете участковый булып эшли башлар дип кетеп калабыз.
     Дини тәрбиягә килгәндә. Безнең авылларның берсе мөселман динендә булса икенчесе провославный диндә. Чүти авыл халкы мәчеткә бик актив йөри. Авылның мулласы- Вилданов Рәшит абый . Олы Тәрбит авылының чиркәвенә халык бик күп йөри. Бәйрәм көннәренә Николай атакай килеп хезмәтен күрсәтә. Авыл халкының өмете- Олы Тәрбиттә яңа керәшен чиркәүе төзү. Алдагы елларда бу чиркәү төзелер дип эметләнәбез.

     Үткән ел сентябрь аенда Татарстан дәүләт советы депутатлар  сайлаулары булды.  Сайлаулар безнең җирлектә бик оешкан рәвештә узды. Чүти авылында сайлаучылар 100% сайлауга килеп 100% “Бердәм Россия” өчен тавышларын бирделәр. Олы Тәрбиттә сайлаучыларның 98 % “Бердәм Россияне” яклап чыкты. Бу елны да безне сентябр аенда Татарстан президенты сайлаулары һәм үзебез җирлекнең советы депутатларын сайлаулар көтелә. Безнең төп бурычыбыз сайлауларга ныклап әзерләнү һәм аны тиешле рәвештә уздыру. Сайлауларны югары оешканлык белән үткәрү өчен без барысын да эшләргә тиешбез.  Ә безнең алда, кадерле авылдашлар, дөрес тавыш бирү бурычы тора.
   Безнең Президентыбыз Рөстәм Нургалиевич , авылларны социаль программасы буенча эшне дәвам итәчәкбез дип белдерде. Авылларда юллар, йортлар, авыл клублары, яңа ФАПлар төзү, мәктәпләр ремонтлау һәм газ кертү программалары дәвам итәчәк.

             Халкыбыздан  сайлауларны  шулай ук оешкан рәвештә уздыруын телим. 100% сайлауларга килеп, үзенең тавышларын бирүен телим. 
    Шуның белән минем чыгышым тәмам. Тынлаганыгыз өчен бик зур рәхмәт. Сораулар. 
